
Шахта шeбepi
Абай каласының та-

рихы Қарағанды көмip
бассейнінің тарихы-
мен тығыз байланысты.
40 - жылдары көмip
өнеркәсібі қарқынды
дами бастады, шахталар
бірінен кейін бipi ашылды.
Шерубай-нұра көмір кен
орнын игерудің алғашқы
жылдарында Қараған.
Қызыл, Вольный, Ново-
долинка елдімекендері
пайда болды. Олар шах-
та жанындағы қоныстар
ретінде дами бастады.
Кенттерден ағаштан
және балшықтан
құйылған кірпіштен жо-
спарсыз, негізінен жеке
құрылысшылар салған
бip қабатты үйлер бой
көтерді. Қараған кенті
Солтүстік Қараған.
Оңтүстік Қараған. Жаңа
Қараған деген үш тұрғын
мекеннен құралды. Кент-
тер Абай қаласынан
өнтүстікке және оңтүстік
- батысқа қарай, «Топар»
шахтасына іргелес орын
тепті.

Шахтерлер - каһарман.
асқақ. адал және қайырымды
жандар. Олар күнделікті
ауысымға барғанда, ұрысқа
барғандай кетеді. Біз
әрдайым Абай қаласының
шахтерларының алдында ба-
сымызды иеміз. Кеншілер зор
құрметке ие жандар. Ауданы-
мызда шахталардың ашылған
күнінен бастап жұмыс істеп
жүрген кеншілер көптеп
кездеседі. Солардың бipi - Айт-
жанов Ошарап Кәріпбекұлы.

Ошарап Кәріпбекұлы

1951 жылы 8 cәyip күні Ки-
ров ауданында қарапайым
кеншілер отбасында дүниеге
келген. Отбасының кенжесі,
әкесі де, ағасы да шахтер бо-
лып қызмет еткен. Бұл аудан-
нан Оңтүстік Қарағанға көшіп
келеді де, мұнда 1958 жылы
мектеп табалдырығын аттай-
ды. Осы мектепте 8 жыл оқыды.
Бітіргеннен кейін жастайынан
ерте енбекке араласып, «То-
пар» шахтасына жұмысқа
тұрады. Жас жігіт жұмыс істей
жүріп кешкі мектепте жоғары
сыныпты окып бітіреді. Электр

- слесарь курсын оқып, өз
мамандығы бойынша шахтада
қызмет жасайды. Ошарап aғa
шахтаның ашылған бірінші
күнінен бастап жұмыс істеп,

жабылғанша тер төгеді.
Көп жылдан бepi қызмет
жасаған ағамыз жоғары
санатты кенші болып,
1994 жылы зейнеткерлікке
шығады. Осы жылдар
ішінде бірнеше кұрмет
грамоталары мен алғыс
хаттармен марапатта-
лып, акшалай сыйлыққа
ие болған. «Ақшалай
сыйақылар бергенде
қуанышымызда шек бол-
майтын» деп еске алады.

Жас жігіт 1975 жылы
Оңтүстікк Қарағанның тума-
сы, балалық шағынан біргe
өскен Роза Медияқызымен
кездесіп, шаңырақ
көтереді. Роза апамыздың
да әкесі Баймағамбетов
Медия Молдабекұлы
Ұлы Отан coғысы ардагері,
құрметтi кенші болған.
Осы дан бастап екеyi
өмірдің ащысы мен тәттісін
бірге бөлісіп, қырық жылға
жуық ғұмыр кешіп келеді.
Роза апай Абай каласының
кітапханасында көп жыл-
дан беpi кітапханашы бо-
лып қызмет жасайды. Үш

бала тәрбиелейді: екі ұл бip
қыз. Қазіргі таңда қыздарын
қияғa, ұлдарын ұяға қондырып
отыр. Алты немере тәрбиелеуде.
Үлкен ұлы Қанат «ата өрген оқ
жонар, ана көрген тон пішер»
демекші әке жолын қуып,
кенші болады. Қанат Шахтинск
қаласындағы «Қазақстан»
шахтасында тау - кен шебері
болып қызмет iстейді. Kіші
ұлы - заңгер. Қызы - Астана
қаласында қаржыгер болып
жұмыс жасайды.

